
Was merr su babbeld 
 
Honnes? Honnes? 
Ja-a? 
Wo bissden? 
Im Keller. 
Was mächsden im Keller? 
Gleich saach isch derrs. Doo bin isch. 
Also? 
Isch habb ebbes gesuchd. 
Ebbes gesuchd? Ei was donn? 
Unser ahl Pissdibbsche. 
Was hosde gesuchd? 
Ei unser ahl .... 
Also unser ahl Nachtdibbe. Hosdes ge-
funne? 
Naa. 
Dess konnsde aach nitt finne. 
Ei warum donn nitt? 
Weil merr dess fortgeschmisse hawwe. 
Ei wonn donn? 
Dess werrn jetz iwwer fuffsisch Johr soi. 
Woher waaßden dess su genau?  
Isch waaß dess halt. 
Schad. 
Warum?  
Weil merr dess jetz gut verkaafe kennde. 
Verkaafe? Dess Nachtdibbe? Ei wo donn? 
Iwwern Compjuder, bei I-Bee. 
Wie kimmsden doo druff? 
Isch habs gelese. 
Was hosde gelese? 
Sammler sucht Nachttöpfe, bezahle gut. 
Dess hosde gelese? 
Ja, bei I-Bee. 
Wasses nitt alles gewwe dut. 
Doo guggsde, gell. 
Ja, doo gugg isch. 
Was issen medde eiserne Bettflasch im Keller? 
Die hawwe merr noch. Die konnsde verkaafe. 
Naa, die behalle merr.  
Awwer mir hawwe doch e Gummi-Bettflasch. 
Su e eisern Bettflasch iss ebbes onnersders. 
Moonsde? Waaßde was merr behalle dun? 
Was donn? 

Den ahle Rucksack, um die eisern Bettflasch nooch  
Wicker in die Deponie ze brenge. 

